
Kirish. Buyuk kelajak taraqqiyoti tomon rivojlanib borayotgan mamlakatimizda yosh a 

vlod tarbiyasi birinchi o‘rindagi muhim masalalar  qatorida bo‘lib qolmoqda. Zamonaviy ta’lim 

olishning o‘zi har bir shaxs zimmasiga katta mas’uliyat yuklaydi. Zeroki, ta’lim-tarbiya jarayoni 

shaxsni har tomonlama kamol toptirish, yuksak g‘oyali, milliy g‘ururli, chuqur ma’lumotli, 

ma’naviy va jismoniy yetuk qilib yetishtirish maqsadini ko‘zda tutadi va o‘z harakatlarini shu 

nuqtai nazardan yo‘lga qo‘yadi. 

 Metodlar.  O'qitish tizimida zamonaviy yondashuv shunga qaratilgan bulishi kerakki, 

bunda shaxs (o'quvchi)ning xayoti va faoliyati rivojlanishining dinamikasi xususiyatlarini 

e'tiborga olgan holda turli o'qitish texnologiyalarining oʼziga xosliklari va shaxs, jamiyat hamda 

davlatning o'quvchilarda ijtimoiy foydali bilimlar, ishonch, xarakterning sifat va belgilari, 

munosabatlar va axloqiy tajribalarini shakllantirish extiyojlari orqali taʼlimjarayoniga 

yangiliklar kiritib borilishini nazarda tutadi. Bugungi kun taʼlim tizimida shu narsa aniq buldiki, 

shaxsni emas, balki uning rivojlanish jarayonini boshqarish kerak[3] 

Bu shuni anglatadiki, pedagogning ishida pedagogik ta'sir orqali amalga oshiriladigan 

usullar ustuvor bulishi kerak. Istalgan (duch kelgan) metodlarni qoʼllashdan, balandparvoz 

shior va chaqiriqlardan voz kechish, ortiqcha nasixatgoʼyliklardan saqlanish kerak. Ularning 

urniga muloqotning dialogik usuli, xaqiqatni birgalikda izlash, tarbiyalovchi vaziyatlarni 

yaratish va rang-barang ijodiy faoliyat orqali rivojlanish oldingi qatorga oʼtadi Bugungi kunda 

asosiy metodik innovatsiyalar uqitishning interfaol metodlarini qullash bilan bog'liqdir. 

Bu uzaro taʼsirning uziga xos xususiyatlari quyidagilardan iborat. 

- Taʼlim subʼektlarining bir xil fikriy fazoda bulishi: 

-Hal etilayotgan masalaning muammoli maydoniga birgalikda kirib borish, yaʼni yagona 

ijodiy makonga qoʼshilish 

- Muammo yechimini topishda metod va vositalarni 

tanlashda hamjihatlik; 

 - Topshiriqlarni bajarish jarayonida bir vaqtda sodir buladigan uyg'un hissiyotlarni 

boshdankechirish, yaqin emotsional holatga birgalikda kirishdan iborat.  

Interfaol taʼlimning moxiyati shundaki, bunda o'quv jarayonida o'quvchilarning deyarli 

barchasi bilish jarayoniga jalb qilingan boʼlib, ular o'zlari bilgan va o'ylayotgan muammolari 

buyicha tushunish va refleks hosil qilish imkoniyatlariga ega bo'ladilar. 

Bilish, oʼquv materialini oʼzlashtirish jarayonida oʼquvchilarning hamkorlikdagi faoliyati 

shuni anglatadiki, bunda har bir o'quvchi mazkur jarayonga uzining alohida, uziga xos xissasini 

qoʼshadi, bilimlar, g'oyalar, faoliyat usullarini bir-birlari bilan almashadi. 

Bu jarayon xayrixoxlik va oʼzaro qoʼllab-quvvatlash ruhida sodir boʼlib, nafaqat yangi 

bilim olishga imkoniyat yaratadi, balki bilish faoliyatini ham rivojlantiradi, uni birgalikda va 

hamkorlikda ishlashning ancha yuqori darajasiga ko'taradi. Interfaol metodlarning xususiyati, 

mohiyatan oʼziga xosligi - bu o'zaro taʼsirlashuvchi subʼektlarning birgalikda yunaltirilgan 

faolligining eng yuqori darajasi, ishtirokchilarning emotsional va ruxiy birligidir[5] 

Xitoy rivoyatlaridan birida: «Menga aytsang - men uni unutaman, menga koʼrsatsang - 

men uni eslab qolaman. oʼzim bajarsam - men tushunib yetaman» - deyilgan. Ushbu xikmat 

zamirida interfaol metodlarning mohiyati uz aksini topgan. 

Interfaol metodlar qoʼllanilganda oʼquvchi qabul qilish jarayonining teng xuquqli 

ishtirokchisiga aylanadi. uning tajribasi esa o'quv bilish jarayonining asosiy manbai bo'lib 

xizmat qiladi. 

O'qituvchi tayyor bilimlarni bermaydi, balki oʼquvchining mustaqil oʼrganishga boʼlgan 

ishtiyokqini uyg'otadi. Mashg'ulotlarni anʼanaviy shaklda olib borish bilan 

taqqoslanganda interfaol taʼlimda o'qituvchi va o'quvchining o'zaro tasiri 

o'zgaradi(almashadi): pedagogning faolligi o'quvchining faoligiga yo'l beradi, pedagogning  

vazifasi esa tashabbus koʼrsatib, ularning faollashishlariga imkoniyat yaratishdan iborat 

bo'ladi. Bu jarayonda pedagog o'quv materialini oʼzidan o'tkazuvchi oʼziga xos filtr vazifasidan 

voz kechadi, ish jarayonida yordamchi, axborot manbalaridan biri vazifasini bajaradi. 

Interfaol metodlar jadal taʼlim berish jarayonida keng qo'llaniladi. 

Bu metodlarni oʼzlashtirish va qoʼllash uchun oʼkituvchi guruhlarda oʼzaro taʼsir 

qilishning turli metodlarini bilishi kerak buladi.[7] 

Interfaol taʼlim oʼzaro tushunish, oʼzaro hamkorlikda xarakat kilish, oʼzaro bir-birini 

to'ldirishni taʼminlaydi. Interfaol metodlar xech qachon maʼruza mashgʼulotlarining oʼrnini 

egallamaydi, lekin maʼruza materialining yaxshi oʼzlashtirilishiga yordam beradi, bunda o'ta 

muhim narsa fikrning, munosabatning, xulq-atvor koʼnikmalarining shakllanishi xisoblanadi. 

Interfaol metodlarning qoʼllash jarayonida o'qituvchining roli keskin oʼzgaradi u markaziy 

urinda bo'lmay faqatgina jarayonni tartibga solib turadi va uni umumiy holda tashkil etish bilan 

shug'ullanadi, zarur bo'lgan topshiriqlarni oldindan tayyorlaydi va guruhlarda muhokama 

qilish uchun mavzu yoki savollarni shakllantiradi, maslaxatlar beradi, vaktni va belgilangan 

rejaning bajarilishini nazorat qiladi. O'quvchilar oʼzlarining yoki boshqa insonlarning ijtimoiy 

(xayotiy) tajribasiga tayanadilar, bunda ular bir birlari bilan muloqotga kirishishlari, nizolarni 

bartaraf etishi, qo'yilgan masalani birgalikda yechishi, umumiy til topishishi, bir-birlariga yon 

berishiga to'g'ri keladi. Psixologlar tomonidan shu narsa aniqlanganki, o'quv muloqotlari 

sharoitida qabul qilishning aniqlik darajasi, xotiraning ish natijaviyligi oshadi, diqqatning 

barqarorligi, uni taqsimlash ko'nikmasi; qabul qilishda kuzatuvchanlik, guruhdoshining 

faoliyatini tahlil kilish qobiliyati va uning maqsad va intilishlarini koʼra olish kabi shaxsning 

intellektual va emotsional xususiyatlari jadal rivojlanadi. 

Eng avvalo mashgʼulotlarni interfaol shaklda oʼtkazish: 

• Oʼquvchilarda qiziqish uyg'otadi; 

• Har bir o'quvchining oʼquv jarayonidagi faol ishtiroki rag'batlatiriladi; 

• Har bir o'quvchining xissiy kechinmalariga eʼtibor beriladi; 

• O'quv materialining samarali oʼzlashtirilishiga yordam beradi; 

• Oʼquvchilarga ko'p qirrali taʼsir kursatadi; 

•   Teskari aloqani amalga oshiradi (auditoriyaning javob reaktsiyasi); 

• Oʼquvchilarda fikr va munosabat oʼzgaradi; 

• Hayotiy koʼnikmalar shakllanadi; 

• Xulq-atvorning oʼzgarishiga yordam beradi. 

Buning uchun oʼkituvchilarning interfaol mashgʼulotlarni oʼtkazish boʼyicha treninglarda 

ishtirok etishlari muhim shart ekanligini qayd etamiz. Ularni urganish uchun esa <<Аqliy 

xujum» yoki munozaralarda va oʼyinlarda shaxsan ishtirok etishi kerak boʼladi. 

Quyida keltirilayotgan jadval-piramida oʼqituvchilarning dars jarayonida oʼkuvchilar 

tomonidan oʼquv materiallarini nechogʼlik o'zlashtirganini va ular olga bilim, ko'nikma va 

malakalarini amalda qoʼllay olish darajalarini aniqlashida yordam beradi. 

Interfaol taʼlim shakli yuksak intilish, bilimlarning mustahkamligi, ijodkorlik va fantaziya, 

muloqotga kirishuvchanlik, faol xayotiy pozitsiyaga ega boʼlish, jamoaviy kayfiyat, aloxida 

shaxslarning qadriyatlariga xurmat bilan qarash, oʼz fikrini ifodalash erkinligi, faoliyatga eʼtibor 

qaratish, oʼzaro hurmat va oshkoralik, bir so'z bilan aytganda shaxsning aqliy va jismoniy 

kamolotida ijobiy oʼzgarishlar dinamikasini ta'minlaydi. 

Biz yuqoridagi fikr-mulohazalardan kelib chiqib shuni aytishimiz mumkinki, o'quv-bilish 

jarayonini tashkil etish uchun havola etiladigan texnologiyalar aynan shu tartibda oʼtqazilishi 

shart emas, balki xar qaysi o'qituvchi bu interfol metodlarning umumiy shaklini olgan holda 

oʼzlarining faoliyatlarida toʼliq yoki baʼzi birlaridan imkon qadar ijodiy yondoshgan holda 

foydalanishlari mumkin. 

